Вячеслав Гайзер аддзысьліс Коми Республикалӧн нуӧдысь вузъясса студентъяскӧд

Аддзысьліс Россияса студентъяслӧн лунысь водзджык, мый воысь во пасйыссьӧ тӧвшӧр тӧлысь 25 лунӧ. Дінмуса юрнуӧдысь видлаліс том йӧзкӧд Коми Республикалысь аскиа лунсӧ, экономикалӧн торъя юкӧнъяс сӧвмӧмын водзӧ вылӧ видзӧдласъяссӧ да том кадръяслысь тайӧ уджас тӧдчанлунсӧ.

Вячеслав Гайзер вӧзйис студентъяслы экспертнӧя ӧтув видлавны республика сӧвмӧдан стратегиясӧ да матысса 3 во кежлӧ водзӧ мунан плансӧ.

«Урасьӧм тӧлысьӧ ме сета Каналан Сӧветса депутатъяслы республикаса Веськӧдлан котырлӧн 4 вося уджын кывкӧртӧдъяс йылысь да матысса кад вылӧ планъяс йылысь доклад. Тайӧ висьталӧм юӧрсӧ паськыда кутасны видлавны йӧзкотырӧн бӧрйӧм йӧз да уна сикас юкӧнъясысь: промышленносьтысь, транспортысь, медицинаысь, спортысь, соцзащитаысь... экспертнӧй котыръяс. Сёрниыс, ёнджыкасӧ, мунӧ Веськӧдлан котырлӧн план лӧсялӧм йылысь сыкӧд, мый, сійӧ либӧ мӧд юкӧнса профессионалъяслӧн видзӧдлас серти, колӧ талун дінмусӧ бура сӧвмӧдӧм вылӧ. Сьӧлӧмсянь лыддя, мый тайӧ видлалӧмас колӧ участвуйтны водзмӧстчысь том йӧзлы — студентъяслы да аспирантъяслы. Стӧч тіянлы колӧ збыльмӧдны миянлысь планъяс, стрӧитны аскиа олӧм, а, сідзкӧ, ме кута лача, ті верманныд вӧзйыны тайӧс збыльмӧдӧм вылӧ колана механизмъяс. А вермас лоны и чуйдӧдны, мый тіян видзӧдлас серти, колӧ содтӧд сы вылӧ, медым дінмуыс либӧ сылӧн торъя юкӧнъясыс ӧдйӧджык сӧвмисны. И ме кута лача, мый велӧдчысь том йӧз зэв водзмӧстчӧмӧн кутас участвуйтны татшӧм видлалӧмас», - вӧзйис Вячеслав Гайзер.

Аддзысьлігӧн студентъяс да аспирантъяс сідзжӧ видлалісны республикаса юрнуӧдыськӧд юалӧмъяс, кутшӧмъяс йитчӧмаӧсь удж вылӧ пырӧмкӧд да том специалистъяслы социальнӧй отсӧг сетӧмкӧд, уна сикас социальнӧй проектъяс збыльмӧдӧмкӧд, сы лыдын бать-мамтӧм челядь лыд чинтӧмкӧд, студенческӧй стрӧитчан отрядъяс сӧвмӧдӧмкӧд да мукӧд темакӧд.
